04.05.2010.godine-“Pristup sudskim predmetima putem interneta”
U Kantonalnom sudu Novi Travnik, dana 04.05.2010.godine, sukladno odluci VSTV-a počela je implementacija web servisa „Pristup sudskim predmetima putem Interneta“ koji će omogućiti strankama u postupku, njihovim zakonskim zastupnicima i punomoćnicima uvid u vlastiti predmet putem Interneta, sa izuzetkom predmeta kaznenog  referata. 

Prilikom pokretanja sudskog postupka, službenik u pisarnici Kantonalnog suda Novi Travnik  će, na osobni zahtjev stranke, izdati “Potvrdu o izdavanju koda”, na kojoj su ispisani Broj sudskog predmeta (BSP), koji jednoznačno označava svaki sudski predmet, i Jedinstveni pristupni kod (JPK), koji na jedinstven način identificira stranku u sudskom postupku. 
Stranke koje već imaju pokrenut postupak pred sudom, potvrdu koja sadrži JPK mogu dobiti od službenika u pisarnici suda uz predočenje identifikacionog dokumenta i BSP-a.

Nakon što su dobili potvrdu koja sadrži BSP i JPK, korisnici servisa će moći ostvariti pregled podataka o predmetu po uspješno izvršenoj autentifikaciji na www.pravosudje.ba/predmeti. Prijava na informacioni sistem i korištenje web servisa je moguća na dva načina: 1) korištenjem kombinacije BSP-a i JPK-a ili 2) korištenjem korisničkog računa, koji je posebno koristan za advokate i stranke koje imaju veći broj predmeta pred sudovima.
Za više informacija o korištenju ovog servisa, možete se obratiti referentu za unos dokumenata  Kantonalnog suda Novi Travnik.
- Letak o web servisu „Pristup sudskim predmetima putem Interneta“


